Төсөл
МОНГОЛ УЛСЫН ХУУЛЬ

2026 оны ...дугаар 								         Улаанбаатар
сарын ...-ны өдөр								                      хот


ЭД ХӨРӨНГИЙН ЭРХИЙН УЛСЫН БҮРТГЭЛИЙН
 ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ


	1 дүгээр зүйл.Эд хөрөнгийн эрхийн улсын бүртгэлийн тухай хуулийн 31 дүгээр зүйлийн 31.2 дахь хэсгийг доор дурдсанаар өөрчлөн найруулсугай:
“31.2.Барьж дуусаагүй нийтийн зориулалттай орон сууцны барилгын эрх эрхийн улсын бүртгэлд бүртгэгдсэн тохиолдолд уг барилгад орон сууц захилгын агуулга бүхий хэлцэлээр хөрөнгө оруулсан иргэн, хуулийн этгээдийн эрх ашгийг хамгаалах зорилгоор урьдчилсан тэмдэглэгээг заавал хийх бөгөөд бусад зориулалтын барьж дуусаагүй барилгын эрх эрхийн улсын бүртгэлд бүртгэгдсэн тохиолдолд уг барилгад хөрөнгө оруулсан иргэн, хуулийн этгээд /захиалагч/ нь урьдчилсан тэмдэглэл хийлгэж болно.” 
2 дугаар зүйл.Эд хөрөнгийн эрхийн улсын бүртгэлийн тухай хуулийн 5 дугаар зүйлийн 5.3 дахь хэсгийн “гэрчилгээ олгоно” гэснийг “Ү” гэрчилгээ олгох бөгөөд барилгын тухай хуулийн 4.1.2-т заасан барилга байгууламжийг ашиглалтад оруулсан гэрчилгээ олгоогүй боловч барьж дуусаагүй барилгыг эд хөрөнгийн эрхийн улсын бүртгэлд бүртгэснийг нотолж эрхийн улсын бүртгэлийн “Д” гэрчилгээ олгоно” гэж өөрчилсүгэй.
3 дугаар зүйл.Энэ хуулийг Улсын бүртгэлийн ерөнхий хуульд нэмэлт оруулах тухай хууль хүчин төгөлдөр болсон өдрөөс эхлэн дагаж мөрдөнө. 


Гарын үсэг









Төсөл
МОНГОЛ УЛСЫН ХУУЛЬ

2026 оны ...дугаар 								         Улаанбаатар
сарын ...-ны өдөр								                      хот


ИРГЭНИЙ ХУУЛЬД НЭМЭЛТ, ӨӨРЧЛӨЛТ 
ОРУУЛАХ ТУХАЙ


	1 дүгээр зүйл.Иргэний хуулийн 182 дугаар зүйлд доор дурдсан агуулгатай 182.5 дахь хэсэг нэмсүгэй:

“182.5.Эрхийн бүртгэлд бүртгүүлээгүй барилга, эсхүл барьж дуусаагүй барилга дээр үл хөдлөх эд хөрөнгийн эрхийг бүртгүүлэх тухай шаардлагыг хангах агуулга бүхий нийтийн зориулалттай орон сууцны захиалгын гэрээ байгуулахыг хориглоно.”

2 дугаар зүйл.Иргэний хуулийн 184 дүгээр зүйлийн 184.1 дэх хэсгийн “бүртгэлд бүртгүүлэхээр өргөдөл гаргасан дарааллаар тодорхойлогдоно.” гэснийг “түрүүлж бүртгүүлсэн эрх нь давуу байх ба нэг өдөр бүртгүүлсэн эрхүүдийг тэнцүү гэж үзнэ.” гэж, 185 дугаар зүйлийн 185.1 дэх хэсгийн “Үл хөдлөх” гэснийг “Хуульд өөрөөр заагаагүй бол үл хөдлөх” гэж өөрчилсүгэй.  
3 дугаар зүйл.Энэ хуулийг Улсын бүртгэлийн ерөнхий хуульд нэмэлт оруулах тухай хууль хүчин төгөлдөр болсон өдрөөс эхлэн дагаж мөрдөнө. 

Гарын үсэг

БАРИЛГЫН ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ


	1 дүгээр зүйл.Барилгын тухай хуульд доор дурдсан агуулгатай хэсэг, заалт нэмсүгэй.

		1/27 дугаар зүйлийн 27.9, 27.10, 27.11 дэх хэсэг:

	“27.9.Энэ хуулийн 26.1.1, 26.1.2-т заасан барилгын ажлын зөвшөөрөл олгоход барилга байгууламжийн урьдчилсан хаягийг олгоно.

27.10.Энэ хуулийн 27.9-д заасан урьдчилсан хаяг олгогдсон нийтийн зориулалттай орон сууцны зориулалтаар барьж байгаа барилга байгууламжийн энэ хуулийн 29 дүгээр зүйлд заасан мэдээлэл, ашиглалтад оруулах гэрчилгээ олгоогүй боловч барьж дуусаагүй барилгыг эд хөрөнгийн эрхийн улсын бүртгэлд бүртгүүлж өмчлөх, эзэмших, ашиглах эрх үүссэн эсэх, зөвшрөөлд заагдсан нийтийн зориулалттай орон сууцны зориулалтаар барьж байгаа барилга байгууламж дээр үл хөдлөх эд хөрөнгийн эрхийг бүртгүүлэх тухай шаардлагыг хангах агуулга бүхий хэлцэл, урьдчилсан тэмдэглэгээ байгаа эсэх, Иргэний хуулийн 145.2-т заасны дагуу орон сууц захиалгын гэрээ, хэлцэл тухайн барилгатай холбоотойгоор байгуулагдаж, бүртгүүлсэн эсэх,, барилгын ажлын зөвшөөрлийн гэрчилгээ, барилга баригдах газрын эрхийн бүртгэлийн мэдээлэл, кадастрын код, барилгын батлагдсан загвар зураг, батлагдсан зураг төсөв, техникийн нөхцөлийг баталгаажуулсан шийдвэр, тэдгээрийн өөрчлөлтийн талаарх мэдээлэл ил тод, нээлттэй байх бөгөөд сонирхогч этгээд мэдээлэл авах боломжтой байна.

27.11.Энэ хуулийн 27.10-д заасан мэдээллийн талаарх цахим санд мэдээлэл хүлээн авах, хадгалах, түүний аюулгүй байдлыг хангах, цахим мэдээллийн санг ашиглах, түүний хамгаалалт, нууцлалын аюулгүй байдлыг хангахтай холбогдсон журмыг барилгын болон хууль зүйн асуудал эрхэлсэн Засгийн газрын гишүүн хамтран батална.”

		2/37 дугаар зүйлийн 37.1.21 дэх заалт:

	“37.1.21.зөвшөөрөлд заагдсан барилга байгууламжийн хаяг, урьдчилсан хаяг, ашиглалтад оруулах гэрчилгээ олгоогүй боловч барьж дуусаагүй барилгыг эд хөрөнгийн эрхийн улсын бүртгэлд бүртгүүлж өмчлөх, эзэмших, ашиглах эрх үүссэн эсэх, зөвшрөөлд заагдсан нийтийн зориулалттай орон сууцны зориулалтаар барьж байгаа барилга байгууламж дээр үл хөдлөх эд хөрөнгийн эрхийг бүртгүүлэх тухай шаардлагыг хангах агуулга бүхий хэлцэл, урьдчилсан тэмдэглэгээ байгаа эсэх, Иргэний хуулийн 145.2-т заасны дагуу орон сууц захиалгын гэрээ, хэлцэл тухайн барилгатай холбоотойгоор байгуулагдаж, бүртгүүлсэн эсэх,  барилгын ажлын зөвшөөрлийн гэрчилгээ, барилга баригдах газрын эрхийн бүртгэлийн мэдээлэл, кадастрын код, барилгын батлагдсан загвар зураг, батлагдсан зураг төсөв, техникийн нөхцөлийг баталгаажуулсан шийдвэр, тэдгээрийн өөрчлөлтийн талаарх мэдээллийг энэ хуулийн 27.11-д заасан цахим мэдээллийн санд тухай бүр холбогдох мэдээллийг зохих журмын дагуу нийлүүлэх.” 

2 дугаар зүйл.Барилгын тухай хуулийн 29 дүгээр зүйлийн 29.1.1 дэх заалтын “байршлын” гэснийг “байршил, урьдчилсан хаяг, хаягийн” гэж, 37 дугаар зүйлийн 37.1.2 дахь заалтын “8.6.11-д” гэснийг “8.6.11, 8.6.22-т” гэж өөрчилсүгэй. 
3 дугаар зүйл.Энэ хуулийг Улсын бүртгэлийн ерөнхий хуульд нэмэлт оруулах тухай хууль хүчин төгөлдөр болсон өдрөөс эхлэн дагаж мөрдөнө. 


Гарын үсэг

НИЙТИЙН МЭДЭЭЛЛИЙН ИЛ ТОД БАЙДЛЫН ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ


	1 дүгээр зүйл.Нийтийн мэдээллийн ил тод байдлын тухай хуулийн 8 дугаар зүйлд доор дурдсан агуулгатай 8.6.22, 8.6.23 дахь заалт нэмсүгэй.

	“8.6.22.барилгын ажлын зөвшөөрөлд заагдсан барилга байгууламжийн хаяг, урьдчилсан хаяг, ашиглалтад оруулах гэрчилгээ олгоогүй боловч барьж дуусаагүй барилгыг эд хөрөнгийн эрхийн улсын бүртгэлд бүртгүүлж өмчлөх, эзэмших, ашиглах эрх үүссэн эсэх, зөвшрөөлд заагдсан нийтийн зориулалттай орон сууцны зориулалтаар барьж байгаа барилга байгууламж дээр үл хөдлөх эд хөрөнгийн эрхийг бүртгүүлэх тухай шаардлагыг хангах агуулга бүхий хэлцэл, урьдчилсан тэмдэглэгээ байгаа эсэх, Иргэний хуулийн 145.2-т заасны дагуу орон сууц захиалгын гэрээ, хэлцэл тухайн барилгатай холбоотойгоор байгуулагдаж, бүртгүүлсэн эсэх, барилгын ажлын зөвшөөрлийн гэрчилгээ, барилга баригдах газрын эрхийн бүртгэлийн мэдээлэл, кадастрын код, барилгын батлагдсан загвар зураг, батлагдсан зураг төсөв, техникийн нөхцөлийг баталгаажуулсан шийдвэр, тэдгээрийн өөрчлөлтийн талаарх мэдээлэл;

	8.6.23.ашиглалтын шаардлага хангахгүй гэж дүгнэлт гаргасан барилга байгууламжийн талаарх мэдээлэл.”

	2 дугаар зүйл.Нийтийн мэдээллийн ил тод байдлын тухай хуулийн 8 дугаар зүйлийн 8.7 дахь хэсгийн “улсын бүртгэлийн асуудал хариуцсан төрийн захиргааны байгууллага” гэсний “, энэ хуулийн 8.6.22, 8.6.23-т заасан мэдээллийг барилгын асуудал эрхэлсэн төрийн захиргааны төв байгууллага” гэж нэмсүгэй. 

	3 дугаар зүйл.Нийтийн мэдээллийн ил тод байдлын тухай хуулийн 8 дугаар зүйлийн 8.6.22 дахь заалтын дугаарыг “8.6.24” гэж өөрчилсүгэй.
4 дүгээр зүйл.Энэ хуулийг Улсын бүртгэлийн ерөнхий хуульд нэмэлт оруулах тухай хууль хүчин төгөлдөр болсон өдрөөс эхлэн дагаж мөрдөнө. 


Гарын үсэг
Төсөл

ХАЯГЖУУЛАЛТЫН ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ


	1 дүгээр зүйл.Хаягжуулалтын тухай хуулийн 4 дүгээр зүйлийн 4.3 дахь хэсгийг “хаяг” гэсний дараа “, урьдчилсан хаяг” гэж нэмсүгэй. 

2 дугаар зүйл.Хаягжуулалтын тухай хуулийн 4 дүгээр зүйлийг 4.1 дэх хэсгийг доор дурдсанаар өөрчлөн найруулсугай:

“4.1.Гудамж, зам, талбай болон ашиглалтад оруулах гэрчилгээ олгосон өмчлөх, эзэмших, ашиглах эрх үүссэн үл хөдлөх эд хөрөнгөд байршлын хаяг олгоно. Барилга байгууламж шинээр барих зөвшөөрөл олгосон болон ашиглалтад оруулах гэрчилгээ олгоогүй боловч барьж дуусаагүй барилгыг эд хөрөнгийн эрхийн улсын бүртгэлд бүртгүүлж өмчлөх, эзэмших, ашиглах эрх үүссэн үл хөдлөх эд хөрөнгөд байршлын урьдчилсан хаяг олгоно.”
3 дугаар зүйл.Энэ хуулийг Улсын бүртгэлийн ерөнхий хуульд нэмэлт оруулах тухай хууль хүчин төгөлдөр болсон өдрөөс эхлэн дагаж мөрдөнө. 


Гарын үсэг

ҮЛ ХӨДЛӨХ ЭД ХӨРӨНГИЙН АЛБАН ТАТВАРЫН ТУХАЙ ХУУЛЬД 
НЭМЭЛТ ОРУУЛАХ ТУХАЙ


	1 дүгээр зүйл.Үл хөдлөх эд хөрөнгийн албан татварын тухай хуулийн 7 дугаар зүйлд доор дурдсан агуулгатай хэсэг, заалт нэмсүгэй.
	
		1/7 дугаар зүйлийн 7.1.7, 7.1.8 дахь заалт:

		“7.1.7.барьж дуусаагүй нийтийн зориулалттай орон сууцны барилгыг эд хөрөнгийн эрхийн улсын бүртгэлд бүртгүүлж өмчлөх, эзэмших, ашиглах эрх үүссэн үл хөдлөх эд хөрөнгөд ашиглалтад оруулах гэрчилгээ олгох хүртэл;

            7.1.8.ашиглалтын шаардлага хангахгүй нийтийн зориулалттай орон сууцны барилга байгууламжийг буулган шинээр барих хугацаанд.”

		2/7 дугаар зүйлийн 7.8 дахь хэсэг:

“7.8.Гэр хорооллын газрыг дахин төлөвлөн барилгажуулах хүрээнд баригдсан барилга байгууламж болон эрчим хүчний эх үүсвэр бүхий барилга байгууламжийг үл хөдлөх эд хөрөнгийн албан татвараас ашиглалтад оруулах гэрчилгээ олгосноос хойш эхний 5 жилд 100 хувиар хөнгөлнө.”
2 дугаар зүйл.Энэ хуулийг Улсын бүртгэлийн ерөнхий хуульд нэмэлт оруулах тухай хууль хүчин төгөлдөр болсон өдрөөс эхлэн дагаж мөрдөнө. 


Гарын үсэг

ҮЛ ХӨДЛӨХ ЭД ХӨРӨНГИЙН БАРЬЦААНЫ ТУХАЙ
 ХУУЛЬД НЭМЭЛТ ОРУУЛАХ ТУХАЙ


	1 дүгээр зүйл.Үл хөдлөх эд хөрөнгийн барьцааны тухай хуулийн 9 дүгээр зүйлд доор дурдсан агуулгатай 9.6.4 дэх заалт нэмсүгэй.

	“9.6.4.Иргэний хуулийн 145.2-т заасны дагуу эрхийн улсын бүртгэлд бүртгүүлсэн хэлцэл болон барьж дуусаагүй барилга дээр үл хөдлөх эд хөрөнгийн эрхийг бүртгүүлэх тухай шаардлагыг хангах агуулга бүхий нийтийн зориулалттай орон сууцны захиалгын гэрээний хэсгээр.” 
2 дугаар зүйл.Энэ хуулийг Улсын бүртгэлийн ерөнхий хуульд нэмэлт оруулах тухай хууль хүчин төгөлдөр болсон өдрөөс эхлэн дагаж мөрдөнө. 



Гарын үсэг
















Төсөл
МОНГОЛ УЛСЫН ХУУЛЬ

2026 оны ...дугаар 								         Улаанбаатар
сарын ...-ны өдөр								                      хот


ЭРҮҮГИЙН ХУУЛЬД НЭМЭЛТ, ӨӨРЧЛӨЛТ
 ОРУУЛАХ ТУХАЙ


	1 дүгээр зүйл.Эрүүгийн хуулийн 17.3 дугаар зүйлийн 2 дахь хэсэгт доор дурдсан агуулгатай 2.2 дахь заалт нэмсүгэй.

	“2.2.Орон сууцны захиалгын агуулга бүхий хэлцэл байгуулж, эсхүл эрхийн улсын бүртгэлд урьдчилсан тэмдэглэл хийлгэсэн орон сууц захиалгын агуулга бүхий хэлцэлийн мэдээллийг нуух замаар давхардуулан гэрээ байгуулж;
	
2 дугаар зүйл.Эрүүгийн хуулийн 17.3 дугаар зүйлийн 2 дахь хэсгийн 2.2 дахь заалтын дугаарыг “2.3” гэж өөрчилсүгэй. 
3 дугаар зүйл.Энэ хуулийг Улсын бүртгэлийн ерөнхий хуульд нэмэлт оруулах тухай хууль хүчин төгөлдөр болсон өдрөөс эхлэн дагаж мөрдөнө. 


Гарын үсэг


















Төсөл
МОНГОЛ УЛСЫН ИХ ХУРЛЫН ТОГТООЛ

2026 оны ...дугаар 			       дугаар...				          Улаанбаатар
сарын ...-ны өдөр								                         хот

ХУУЛЬ ХЭРЭГЖҮҮЛЭХ АРГА ХЭМЖЭЭНИЙ ТУХАЙ
Монгол Улсын Их Хурлын тухай хуулийн 5 дугаар зүйлийн 5.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 44 дүгээр зүйлийн 44.5 дахь хэсгийг үндэслэн Монгол Улсын Их Хурлаас ТОГТООХ нь:
1.Улсын бүртгэлийн ерөнхий хуульд нэмэлт оруулах тухай болон хамт өргөн мэдүүлсэн Эд хөрөнгийн эрхийн улсын бүртгэлийн тухай хуульд өөрчлөлт оруулах тухай, Барилгын тухай хуульд нэмэлт, өөрчлөлт оруулах тухай, Нийтийн мэдээллийн ил тод байдлын тухай хуульд нэмэлт, өөрчлөлт оруулах тухай хуулийн төслийг баталсантай холбогдуулан дараах арга хэмжээг авч хэрэгжүүлэхийг Монгол Улсын Засгийн газар /Г.Занданшатар/-т даалгасугай:
1/барьж дуусаагүй нийтийн зориулалттай орон сууцны барилгын эрх эрхийн улсын бүртгэлд бүртгэгдсэн тохиолдолд уг барилгад орон сууц захилгын агуулга бүхий хэлцэлээр хөрөнгө оруулсан иргэн, хуулийн этгээдийн эрх ашгийг хамгаалах зорилгоор урьдчилсан тэмдэглэгээг заавал хийх зохицуулалтыг хэрэгжүүлэх хүрээнд Улсын бүртгэлийн байгууллагын програм хангаж, дэд бүтцийг сайжруулах ажлыг 2026 оны ... дугаар сарын ...-ний дотор зохион байгуулах;

2/нийтийн мэдээллийн дэд бүтцийг ашиглан барилгын ажлын зөвшөөрөлд заагдсан барилга байгууламжийн хаяг, урьдчилсан хаяг, ашиглалтад оруулах гэрчилгээ олгоогүй боловч барьж дуусаагүй барилгыг эд хөрөнгийн эрхийн улсын бүртгэлд бүртгүүлж өмчлөх, эзэмших, ашиглах эрх үүссэн эсэх, зөвшрөөлд заагдсан нийтийн зориулалттай орон сууцны зориулалтаар барьж байгаа барилга байгууламж дээр үл хөдлөх эд хөрөнгийн эрхийг бүртгүүлэх тухай шаардлагыг хангах агуулга бүхий хэлцэл, урьдчилсан тэмдэглэгээ байгаа эсэх, Иргэний хуулийн 145.2-т заасны дагуу орон сууц захиалгын гэрээ, хэлцэл тухайн барилгатай холбоотойгоор байгуулагдаж, бүртгүүлсэн эсэх, барилгын ажлын зөвшөөрлийн гэрчилгээ, барилга баригдах газрын эрхийн бүртгэлийн мэдээлэл, кадастрын код, барилгын батлагдсан загвар зураг, батлагдсан зураг төсөв, техникийн нөхцөлийг баталгаажуулсан шийдвэр, тэдгээрийн өөрчлөлтийн талаарх мэдээллийн ил тод болгох ажлыг 2026 оны ... дугаар сарын ...-ний дотор зохион байгуулах.

2.Энэ тогтоолын биелэлтэд хяналт тавьж ажиллахыг Монгол Улсын Их Хурлын Хууль зүйн байнгын хороо /Д.Цогтбаатар/, Эдийн засгийн байнгын хороо /Р.Сэддорж/-нд тус тус даалгасугай.

Гарын үсэг





